
"Abertzale guztiak 
hemen egotea da 

gure helburua" 

Hirugarrenean ez, 
laugarrenean lortu genuen 

elkartzea. Tartean, hau dela 
eta, Senatuko soldata kendu 
diotela, paperak, legeak eta 

horrelako eginbeharretan 
aritu beharra. Azkenean, 

patxada pixka batekin, 
elkartu nintzen 

Txillardegirekin. Hau izan 
zen gure solasaldia. 

Bai IndependentZiari 
Herri Ekimenaz, 
Txillardegirekin. 
Joseba Barriolaren elkarrizketa. 

Konta iezazkiguzu Bai Inde-
pendentziari e k i m e n a r e n 
lorpenak, betegabeak, ezi-
nak... 
Txillardegi. Iruditu zaigu Eu-
ropan ez dela urte askotan 
orain agertzen ari dena ger-
tatu: alegia, nazio berriak bere 
buruaren jabe ikusi ditugula 
sortzen, batez ere Ekialdeko 
Iurraldeetan. Arazo hori ez da 
bukatu; hor dugu Eskoziako 
kasua, adibidez. Giro honetan, 
normala zen Euskal Herrian 
abertzale jendeak pentsatzea 
momentu egokia etorria dela. 
Joera independentistak indar-
tsu daude momentu honetan, 
eta bidezkoa zen Euskal Herri-
an horrelakorik sortzea. Inte-
resantea l i tzateke Euskadi 
Askatua defenditzen duten 
guztiak horrela, mugimendu 
batean elkartzea, siglen gaine-
tik ere, siglen bidez ezina bada. 

Gure helburua da abertzale 
guztiak Bai Independentziari 
ekimenean egotea. Ateak ireki-
ta daude eta abegi onez hartzen 
dugu edonor; abegi onez aber-
tzaletasunaren alde aritzeko eta 
ez noski joko pol i t ikotan 
sartzeko. 

Zertan dago batasun asmo 
hori? 
Tx. Gertatzen dena oso eza-
guna da. Alderdi politikoak 
beren joko politikoetan daude; 

beren taktikak hor daude; be-
raien estrategiak ere hor daude. 
Eman dezagun -dudagarria 
bada ere-, eman dezagun es-
trategia horiek ez direla al-
datu... Alderdi batzuk, aparatu 
batzuk behintzat, garbi dago 
alde ez daudela. Joku espainol 
batean bait daude sartuta. Eta 
horien eskutan edo horien e-
sanetara dagoen jendea ez da 
atrebitzen. Ikusiko dugu, dena 
den, Hondarribi eta Hendaia-
ko Aberri Egun bateratu ho-
rretan zer pasatzen den. Baino 
sintoma guztiek aditzera ema-
ten dute alderdi abertzale ba-
tzuk, ez bakarrik ez dutela la-
gunduko, baizik kontra aterako 
direla. 

Zer lortu da eta nolako era-
gin soziala duzue? 
Tx. Bereiztu egin behar dira 
gauzak. Alderdi politikoetako 
aparatuak begiratzen baditu-
gu, garbi independentziaren 
alde azaldu den bakarra HB 
izan da. Zenbait udaletxetan 
EAkoak ere argi eta garbi azal-
du dira independentz ia ren 
alde. Prueba da burujabeta-
sunaren aldeko aldarrikapena 
egin duten 63-64 udaletxe ho-
rietako askotan, EAko zine-
gotzien botua jaso duela pRO 
posamenak . Garaikoetxeak 
berak Bruselaserako martxan 
parte hartzeari baiezkoa eman t> 

BEDERATZI 



"Gauzak dauden 
bezala, arazo 
nazionala nagusia 
dela momentu 
honetan" 

f 
zion, nahiz eta gero, eta ez 
dakit zergatik, ez zen azaldu, 
ez bera, ez Azkarraga edo EAko 
buruzagiren bat edo beste. 

Esaten dute ekimen hau kon-
trolatuta dagoela, ezker aber-
tzalearen asuntoa dela. Gure 
herri honetan askotan gertatzen 
da gauza bera. Asmo abertzale 
bat bideratzen bada, eta indar 
hartzen badu, berehala hasiko 
da mamua: "hemen, betikoak 
daude atzean". Horren espe-
rientzia piloa daukat nik: Euskal 
Herrian Euskarazekin gertatu 
zena, EgunkariaREKIN gertatzen 
ari dena... Gauza baldin eta 
nahiko ondo bideratuta badoa 

abertzaletasun aldetik. automa-
tiko, aitzaki hori izaten da. 

Jendearen artean, ordea, iru-
ditzen zait jende asko dagoela 
honen alde. Alderditakoek eta 
definitu gabekoek. siglarik 
gabeko jendeek. alegia, begi 
onez ikusten dute asuntoa. 

Noizko duzue Independen-
tzia Festa'i 
Tx. Aberri Eguna, Hondarribi-
an eta Hendaian, baterakoia 
izango da. Uste dut festa ede-
rra izango dela. Sinbolismo 
handikoa. Oso ideia onak 
daude eta jai hunkigarria ate-
rako dela uste dut. Alde bate-

an eta hestean ekintza si-
metrikoak egingo dira, ber-
tsolariak izango dira g^irutza-
tuak... Ez dakit hori izango 
den independentziaren alde-
ko festa; Bai Independentziari 
ekimenaren ekintza handia 
izango da. Baina benetako In-
dependeritzm Festa. indepen-
dentzia iortzen dugunerako es-
pero dut. 

Zer adierazi nahi duzue a-
tera d i t u z u e n kartel h o -
riekin, Nafarroako Antso Az-
karrenarekin adibidez? 
Tx. Karteiak eta abar egiteko. 
komite bat dago. Horretan 
parte hartzen duen jendeak 
pentsatu zuen komeni zala 
per t sona ia ezagun batzuk 
jartzea. Gero etorri dira kritika 
batzuk. Neronek ere egin ni-
tuen: zergatik horiek eta ez 
beste batzuk?: hori. gehiago 
landu eta aztertu egin behar 
zela. 

Nafarroako Antso Azkarra-
ren kasuan pentsatu zen notz-
bait Euskal Herria batu zuen 
pertsonaia bat azaltzea. Cam-
pion eta beste batzuren iritziz, 
errege hori izan zen etnia guz-
tia batu zuena. Polemika his-
toriko horietan sartzeak ez du 
batere garrantzirik honelako 
asuntoetan. sinbolikoa bait da 
batez ere. Dudarik gabe, garai 
haiei ezin zaie gaurko eskema 
aplikatu. Pentsatzen badugu 
nazio modemoa sortu zela in-
dustrializazioaekin eta burge-
siarekin. orduan, hori anakro-
nismoa litzateke. 

Independentzia al da gaur 
egun bultzatzaile eraginko-
rrena? 
Tx. Hor maila batzuk daude: 
autonomia, autodeterminazioa, 
independentzia. Momentu ba-
tzutan, ematen zuen autode-
terminazioak gaina hartua zue-
la. Autodeterminazioa, egia 
esan, ez da helburu bat, pau-
su bat baizik, zerbait defin-
i tzeko. Eskubidea, zerbait 
egiteko. Zer egiteko? Hor da-
tor aukera zabala: autonomia, 
herri zatitua, independentzia... 
Eta iruditzen zait herri honetan 
oinarri soziologiko sakonak 
dituela. Gero, nahasten da hori 
klase bur ruka eta faktore 
ekonomikoek in eta abar.. . 
Polemika horiek gauza pixka 
bat ahaztu arazi zuten bolada 
batez. Baino nik uste dut fun-
tsean ez dagoela dudarik: gau-
zak dauden bezala, arazo na-
zionala nagusia dela momentu 
honetan . Euskal Herriaren 
kontrako joera, adibidez, Es-
painian, ez da eskubiaren ex-
klusiba. PP bezain antieuska-
lduna da PSOE. Bor roka 
naz iona l ak k laseak guru-
tzatzen ditu. 

Ekimen honetan euskarak 
bere lekua hartu al du? 
Tx. Nik uste dut baietz. Mo-
mentu honetan kontzientzia 
azkartzen ari da. Azkeneko 
ekintzetan (Hiru Erregeen Ma-
haian eginikoa, Bruselasekoa, 
eta datorren Aberri Egunean) 
erabakita dago eta batere ezta-
baidarik gabe, dena euskara 

antt 

HAMAR 



HIZPIDEAN 

Ekintza hauek, 
ekintza 
sinbolikoak 
direnez batez ere 
euskaraz 
dira. 

hutsez egingo dela. Ekintza 
hauek, ekintza sinbolikoak 
direnez batez ere, euskaraz 
dira. Badaude erdaldunak ere 
Bai Independentziari mugi-
menduan, noski, eta bilere-
tan erdara ere entzuten da 
zerbait. Baina joera orokorra 
euskaraz egitekoa da. 

Bruselasera joan zinete-
nean, e san z e n u e n Bru-
selas dela Europako sin-
b o l o a . Ze in Europaren 
sinboloa? Zergatik auke-
ratu zenuten Bruselasera 
joatea? 
Tx. Benetako Europa, jaki-
na, herriek osatzen dute, eta 
Europako parlamentua ez 
dute osatzen herriek baizik 
eta gobernuek. Han Euskal 
Herriak ez du ordezkaririk; 
han ordezkaritza Espainiako 
estatuak dauka. Sentidu ho-
rretan pentsatzen dugu Eu-
ropa hau ez dela gurea. Hala 
ere Bruselasera zergatik? 

Gu gara bi alderditan za-
tituriko herria eta gurea be-
zelako arazoa badauka te 
beste herri askok. Hori azpi-
marratzeko pentsatu genuen 
joan behar genuela estatuen 
gainetik legokeen sinbolo 
batera; eta, nahiz eta aski 
teorikoa izan, estatuen gai-
netik dagoen sinboloa Bru-
selas da, zentzu batean. Bru-
selasek ordezkatzen du alde 
batetik estatuen Europa, eta 
hori da herrien etsaia. Baina 
Bruselasek badu beste alde 
bat. Belgikako kapitala. Eta 
Belgika bi-nazionala da, flan-
diarrak eta waloniarrak, eta 
Bruselas, nahiz eta geo-
grafikoki Flandria izan, poli-
tikoki Belgikar estatuaren 

hiriburua da. Horrela, nola-
bait esateko, Bruselas, herri 
bi-nazional baten sinboloa 
ere bada. 

Euskal Herriko ordezkari-
ak ez ziren joan. Baino bai 
al du euskaldunen herriak 
ordezkaririk? 
Tx. Euskaldunok ez dugu 
gobernurik. Daudenek eus-
kal mundua ordezkatzen 
dutela pentsatzea gezurra da: 
ordezkatzen dute indar poli-
tikoen korrelazio bat. Baina, 
indar politikoetan, euskaldu-
nok ez gara ia ezer. Izateko-
tan, zerbait, HBn. Honek ez 
du esan nahi HBn ere beste-
lakoak gertatzen ez direla, 
baina behintzat Mahai Nazi-
onalekoak euskaldunak dira. 
Noraino ordezkatzen duten 
pa r t i du p o l i t i k o h o r i e k 
euskal mundua? Oso gutxi. 
Partidu politiko horiek osa-
tutako gobernuek (Jaurlari-
tza edo Nafarroako go-
bernua) ez dute ordezkatzen 
inolaz ere euskaldunen he-
rria. Buesaren eskutan ira-
kaskuntza jartzea aski zait 
niri e s a t e k o ez d u d a l a 
gobernu horrekin ezer jakin 
nah i . Eta i rud i tzen zait 
euskaltzale edonorentzat ere 
aski beharko lukeela izan. 

Txillardegik behin eta berriro 
gogoratzen dit, eta bereziki 
eskatzen, argi eta garbi uzte-
ko honako hau: Bai independ-
entziari ekimenak, Euskadi 
Askatua nahi duten guzti-guz-
tiak elkartu nahi ditu. Ateak 
irekita daude. Gogo onez gain-
era. Abertzaletasunaren alde 
ekiteko, joko politikoetan na-
hastu eta sartu gabe. 

HAMAIKA 


